
TRANSFERIMI I 

Agjencia Kombëtare e Turizmit mori pjesë në takimin e 

prezantimit publik të projekteve që janë në zhvillim në 

Rajonin e Vlorës, i organizuar nga AULEDA (Agjencia për 

Zhvillim Ekonomik Lokal). Në kuadër të projektit 

“ConsumeLess” - “Kurse në zonat turistike të vendeve 

Mesdhetare”, bashkëfinancuar nga Programi “Cooperation 

Programme Interreg MED, 2014-2020”, institucioni ynë mori 

pjesë në këtë takim të zhvilluar në datën 25 Prill 2019, në 

qytetin e Vlorës. Agjencia Kombëtare e Turizmit dhe 

partnerët e këtij projekti si; Bashkia Sarandë, RCDC (Qëndra 

për Bashkëpunim dhe Zhvillim Rajonal), po ashtu 

përfaqësues të autoriteteve vendore, Organizata të 

Shoqërise Civile, biznese lokale, Dhoma e Tregtisë së Vlorës 

dhe Dhoma e Tregtisë Tiranë, si dhe përfaqësuesit e 

Këshillit Rajonal të Vlorës, paraqitën projektet me një vizion 

të qartë për përputhjet e iniciativave dhe përmirësimin e 

rezultateve të secilës nismë. Duke u bazuar në objektivat 

dhe aktivitetet e Projektit ConsumeLess, u bë një prezantim 

për të shpjeguar rezultatet e projektit pilot dhe si çdo 

destinacion mund të nisë me implementimin e 

ConsumeLess.



P J E S E M A R R J A   N Ë  V I J I M  T Ë  A K T I V I T E T E V E  T Ë  P A R A S H I K U A R A  

N G A  P R O J E K T I  “ C O N S U M E L E S S ”



E

Agjencia Kombëtare e Turizmit në 

vijim të aktiviteteve të 

parashikuara nga projekti 

“ConsumeLess” - “Kurse në zonat 

turistike të vendeve Mesdhetare”, 

bashkëfinancuar nga Programi 

“Cooperation Programme Interreg 

MED, 2014-2020”, së bashku me 

partnerët e këtij projekti si; 

Bashkia Sarandë, RCDC (Qëndra 

për Bashkëpunim dhe Zhvillim 

Rajonal), organizoi një seminar.

Në seminarin e organizuar në qytetin e 

Gjirokastrës me datë 02 Maj 2019 morën 

pjesë përfaqësues të autoriteteve vendore, 

Organizata të Shoqërise Civile si dhe 

biznese lokale të Gjirokastrës. Në këtë 

event u prezantuan rezultatet e arritura në 

kuadër të ConsumeLess si dhe 

metodologjia e transferimit të këtij modeli 

në qytetet e tjera.



Në vijim të zbatimit të projektit THEMA, institucioni i

Prefektit të Qarkut Gjirokastër së bashku me partnerët e 

tjerë të kësaj nisme ndërkufitare, realizoi raundin e dytë

të vizitës studimore në rrethin e Gjirokastrës me qëllim

promovimin e identiteteve kulturore dhe turistike

përmes teknologjive për zhvillimin e rrugëve tematike

në rajonin ndërkufitar të Greqi-Shqipëri.

Partnerët e projektit THEMA (Epirus SA, Agjencia

Kombëtare e Turizmit në Shqipëri, Qendra për

Bashkëpunim dhe Zhvillim Rajonal QZHR, Prefekti i

Rajonit të Gjirokastrës , dhe Shoqata e Hoteleve të

Qarkut të Janinës) vizituan një sërë ndërmarrjesh

agrobiznesi në zonën e Përmetit, kalanë e Nivicës si

dhe fshatin Golëm, duke realizuar potencialin turistik që

këto vende duhet të ofrojnë në emër të trashëgimisë së

tyre natyrore dhe kulturore.

Projekti THEMA, partneri kryesor i të cilit është

Agjencia e Zhvillimit të Epirit, bashkëfinancohet nga

Bashkimi Evropian dhe nga fondet kombëtare të

vendeve pjesëmarrëse në "Bashkëpunimin Ndërkufitar

INTERREG IPA II "Greqi-Shqipëri 2014-2020".











Agjencia Kombëtare e Turizmit nxitëse e bashkëpunimit

ndërmjet institucioneve dhe bizneseve që operojnë në

fushën e turizmit Agjencia Kombëtare e Turizmit

organizoi “Workshop Rajonale Multi-aktor”, me tematikë

“Prezantimi i Kuadrit Ligjor mbi Turizmin - Standartet e 

Sektorit”, në qytetin e Gjirokastrës. Aktiviteti u zhvillua

në kuadër të projektit “Shqipëri, Udhëto në Mënyrën

Tënde: Menaxhimi Multi - Aktor i Integruar i Turizmit

Rural dhe Kulturor në Qarqet e Gjirokastrës ” - (TREC). 

Rritja e ndërgjegjësimit, bashkëpunimit dhe

ndërveprimit institucional ndërmjet bashkive, agjencive

ligjzbatuese në nivel qëndror dhe vendor, si dhe

mbështetja e institucioneve për bizneset private që

operojnë në fushën e turizmit, ishin qëllimi i kësaj

tryeze. Gjatë takimit të pranishmit, diskutuan

problematikat e zonës, u informuan për zgjidhjet e 

mundshme të tyre, si dhe mbi mënyrat e bashkëpunimit

me institucionet, bazuar në kompetencat ligjore të

secilit.

